
ᓴᖅᑭᑎᑕᐅᓯᑲᐅᑎᒋᔭᕆᐊᓕᒃ 
 

ᓄᓇᕘᒥ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᕐᒥ 7-ᓄᑦ ᐅᓪᓗᓄᑦ 

ᐊᓂᒍᖅᑎᓐᓇᓱᒋᐊᓕᒃ 
 
ᐃᖃᓗᐃᑦ, ᓄᓇᕗᑦ (ᒪᐃ 29, 2015) – ᐃᓚᒋᔭᐅᑎᑕᐅᓪᓗᓂ ᑲᓇᑕᒥᐅᓄᑦ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖓᓄᑦ ᐅᒧᖓ, ᔫᓂ 

1-7, 2015, ᐊᕙᑎᓕᕆᔨᒃᑯᑦ ᐊᓂᒍᖅᑎᑦᑎᓇᓱᖁᔨᕗᑦ ᓄᓇᕘᒥᐅᓂᒃ ᐃᓚᐅᖁᓪᓗᒋᑦ ᓄᓇᕘᒥ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖕᒥ 

7-ᓄᑦ ᐅᓪᓗᓄᑦ ᐊᓂᒍᖅᑎᓐᓇᓱᒋᐊᓕᖕᒥᒃ.  

“ᑎᓕᐅᖅᐸᒃᑲ ᓄᓇᕘᒥᐅᓕᒫᑦ ᐊᓃᖃᑦᑕᖁᓪᓗᒋᑦ ᑲᓇᑕᒥᐅᑦ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᐊ ᐊᑐᖅᑎᓪᓗᒍ,” ᑕᐃᒪᓐᓇ 

ᒥᓂᔅᑕᕆᔭᐅᔪᖅ ᐊᕙᑎᓕᕆᓂᕐᒧᑦ, ᔮᓂ ᒪᐃᒃ ᐅᖃᖅᖢᓂ. “ᑕᒪᓐᓇ ᐊᑐᓕᕌᖓᑦ ᐊᕐᕌᒍᒥ ᑲᔾᔮᕐᓇᑦᑎᐊᓕᖅᐸᒃᐳᖅ ᖁᕕᐊᒋᔪᒪᓪᓗᒋᑦ 

ᖁᔭᓕᔾᔪᑎᒋᔪᒪᓪᓗᒋᓪᓗ ᓄᓇᕘᑉ ᐊᔾᔨᖃᙱᑦᑎᐊᖅᑐᑦ ᓂᕐᔪᑎᖁᑎᖏᑦ ᑲᔾᔮᕐᓇᖅᑐᒻᒪᕇᓪᓗ ᓄᓇᐃᑦ. ᐊᑏ, ᐊᓃᓕᖅᑕ 

ᐃᓚᐅᓗᑕᓗ ᖃᓄᐃᓕᐅᖅᑐᓂ ᓯᓚᒥ!”   

ᐊᓂᒍᖅᑎᓐᓇᓱᒋᐊᓕᖕᓂᒃ ᖃᐅᑕᒫᑦ ᓴᖅᑭᑎᑦᑎᔪᖃᖃᑦᑕᕐᓂᐊᖅᐳᖅ ᑕᒪᑐᒪᓂ ᐱᓇᓱᐊᕈᓯᓕᒫᒥ ᓄᓇᕗᑉ ᒐᕙᒪᖓᑕ 

ᐃᑭᐊᖅᑭᕕᖓᒍᑦ ᑭᒃᑯᑐᐃᓐᓇᓄᓪᓗ ᖃᐅᔨᒋᐊᕐᓂᕐᒧᑦ ᒪᒃᐱᖅᑐᒐᖏᑦᑎᒍᑦ, ᓵᓚᒃᓴᒐᒃᓴᓂᒃ ᓵᓚᒃᓴᖅᑐᖃᑐᐃᓐᓇᕆᐊᖃᕐᓂᖓᓄᑦ. 

ᓄᓇᕗᒻᒥᐅᑦ ᑎᓕᐅᖅᑕᐅᔪᑦ ᓇᖕᒥᓂᖅ ᐊᔾᔨᓕᐅᖅᑕᐅᖃᑦᑕᖁᔭᐅᓪᓗᑎᒃ ᐱᔭᕇᖅᓯᔭᕌᖓᒥᒃ ᖃᐅᑕᒫᑦ ᐊᓂᒍᖅᑎᓐᓇᓱᒋᐊᓕᖕᓂᒃ 

ᐊᐅᓪᓚᖅᑎᑉᐸᒡᓗᒋᓪᓗ ᓄᓇᕗᑦ ᒐᕙᒪᖓᑕ Facebook-ᒧᑦ ᒪᒃᐱᖅᑐᒐᕆᔭᖓᓂ, ᑎᑎᕋᕐᕕᒋᐊᕐᔪᒡᓗᒋᓪᓘᓐᓃᑦ ᐆᒥᖓ 

ᐊᑐᖅᑐᖃᕐᓗᓂ, #NEW7. ᓵᓚᒃᓴᕋᓱᒍᑎᒋᔭᐅᔪᑦ ᖃᕆᑕᐅᔭᒃᑯᑦᑕᐅᖅ ᐅᕗᖓ env@gov.nu.ca-ᒧᑦ ᓇᒃᓯᐅᔾᔭᐅᔪᓐᓇᕆᕗᑦ. 

ᑲᓇᑕᒥᐅᓂ ᐊᕙᑎᓕᕆᓂᕐᒧᑦ ᐱᓇᓱᐊᕈᓯᖅ ᐊᕐᕌᒍᑕᒫᑦ ᐱᓕᕆᐊᖑᕙᒃᐳᖅ ᑎᓕᐅᕆᓪᓗᓂ ᑲᓇᑕᒥᐅᓂᒃ ᐱᓕᕆᐊᖃᖃᑦᑕᖁᓪᓗᒋᑦ 

ᐃᑲᔪᕐᓗᑎᒃ ᔭᒐᑎᑦᑎᑦᑕᐃᓕᒪᓂᕐᒧᑦ, ᓴᐳᔾᔨᓯᒪᓂᕐᒧᑦ ᐱᐅᓯᒋᐊᖅᑎᑦᑎᒃᑲᓐᓂᕐᓂᕐᒧᓪᓗ ᐊᕙᑎᑦᑎᓐᓂᒃ. ᑖᓐᓇ 

ᐊᑕᐅᑦᑎᒃᑰᖃᑎᖃᖅᐸᒃᐳᖅ ᓴᓗᒪᔪᒧᑦ ᐊᓂᖅᑎᕆᔭᐅᕙᒃᑐᒧᑦ ᐅᓪᓗᕆᔭᐅᔪᒧᑦ ᔫᓂ 4-ᒧᑦ, ᓄᓇᕐᔪᐊᓕᒫᒥ ᐊᕙᑎᓕᕆᓂᕐᒧᑦ 

ᐅᓪᓗᕆᔭᐅᔪᒧᑦ ᔫᓂ 5-ᒧᑦ ᓄᓇᕐᔪᐊᕐᒥᓗ ᓇᓂᑐᐃᓐᓇᖅ ᐃᒡᓕᓂᕐᒧᑦ ᐅᓪᓗᕆᔭᐅᔪᒧᑦ ᔫᓂ 6-ᒧᑦ. 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ: 

ᑖᓇ ᓯᐅᓪᕗᓛᓐᑦ 

ᐊᐅᓚᑦᑎᔨ ᑐᓴᐅᒪᑎᑦᑎᕙᖕᓂᕐᒧᑦ, ᐃᓕᓐᓂᐊᖅᑎᑦᑎᕙᖕᓂᕐᒧᑦ ᐱᓕᕆᖃᑎᖃᖅᐸᖕᓂᕐᒧᓪᓗ 

ᐊᕙᑎᓕᕆᔨᒃᑯᑦ 

ᓄᓇᕗᑦ ᒐᕙᒪᖓ 

867-975-7761  

TSilverland@gov.nu.ca 

